
				এই পাতাটির মুদ্রণ সংশোধন করা প্রয়োজন। 
১১৭ ৷
আনন্দনাম ভিক্ষু ভগবানকে জিজ্ঞাসা করায় ভগবান জিন বলিয়াছিলেন । ৭৯ ৷
পূর্বে শাক্যকুলে রোহিকা নামে যে দাসী ছিল, সে সৎকৰ্ম্মে প্রণিধান বশত: মূক্তালচারূপে জন্মগ্রহণ করিয়াছে। ৮০ ৷
পুরাকালে বারাণসী নগরীতে মহাধন নামে এক বণিক ছিল। তাহার পত্নী রত্নবর্তী অতিশয় পুণ্যবতী ছিল। ৮১ ৷
ঐ রতুবতী স্বীয় পতি মৃত হইলে অপুত্রক অবস্থায় এক স্তপের উপর পূজা করিয়া ভক্তি সহকারে নিজ মহামূল্য হারটি নিবেদন করিয়াছিল। ৮২
সেই পুণ্যপ্রভাবে সে সিংহলাধিপতির কন্যা হইয়া পরিনির্বাণ পাইয়াছে। ৮৩।
সেই রত্ববতীই অন্য জন্মে ঐশ্বৰ্য্যমদে মত্ত হইয়া প্রজার নিন্দাপরায়ণা হইয়াছিল ; সে জন্যই সে কয়েক বৎসর দাসী হইয়াছিল। ৮৪ । লোকে জন্মগ্রহণ করিয়া যাহা কিছু শুভাশুভ কৰ্ম্ম করে, তাহার ঠিক অনুরূপ পরিণত ফল ভোগ করিয়া থাকে। ৮৫ ৷
নিখিল কুশলকাৰ্য্যই যাহার মূলও কীৰ্ত্তিপুষ্পেই যাহার শ্ৰী উজ্জ্বল,সেই মনুষ্যগণের ধৰ্ম্মবল্লীই সমস্ত শুভফলের প্রসব করে। পাপ ও ক্লেশ যাহার মূল, সেই বিষলতাই ভ্রমনিপাত মোহ ও অনন্ত সস্তাপের হেতু। ৮৬।
হে জনগণ, সন্তপ্ত প্রখর মরুভূমি সদৃশ এই সংসারমার্গে তীব্রামুতাপজনক পাপ পরিত্যাগ কর ও সতত পুণ্য বৰ্দ্ধন কর। পুণ্যবানগণের পক্ষে পবিত্র ছায়াসম্পন্ন ও শীতল তরুতলভূমি পুণ্যামৃত দ্বারা সিক্ত হয় । ৮৮ ৷ ভগবান স্বয়ং এইরূপ সংপ্ৰণিধানের ফল বলিয়া ভিক্ষুগণের ভক্তি বদ্ধনের জন্য উপদেশ করিয়াছিলেন । ৮৮ ৷

